
Drama u Kalesiji: Mladić tvrdi da su ga oteli, tukli i držali na nišanu

Mladić iz Kalesije iznio šokantne tvrdnje: “Izvukli su me iz auta, tukli i prijetili pištoljem”

Novi detalji potresaju slučaj iz Kalesija, nakon što se javnosti obratio 18-godišnji Edis Hasanović, tvrdeći da je bio žrtva

brutalnog napada, otmice i prijetnji smrću.

Prema njegovom iskazu, sve se dogodilo u utorak, 7. aprila oko 20:30 sati, u mjestu Rainci Gornji, kada je, kako navodi,

otišao na dogovoreni susret radi preuzimanja novca za ranije pruženu pomoć oko školskih obaveza, saznaje Crna-

Hronika.

Hasanović tvrdi da je godinama pomagao jednom vršnjaku u pisanju sveski, izradi gra�čkih radova i pripremama za

testove, te da je za to dobijao novčanu naknadu po međusobnom dogovoru.

Prema njegovim riječima, kobne večeri je, nakon što je dobio poruku da dođe po novac, automobilom krenuo prema

dogovorenoj lokaciji. Nedugo zatim, kako tvrdi, na području kod �rme Limprom put mu je prepriječio sivi BMW džip iz kojeg

su izašli muškarci koje je identi�kovao kao oca i brata svog vršnjaka.

“Izvukli su me iz vozila uz prijetnju pištoljem, odmah počeli udarati, a zatim me na silu ubacili u njihov automobil – naveo

je Hasanović.

Tvrdi da su ga potom odvezli na sporedni put, gdje su ga, prema njegovom iskazu, tukli, prijetili ubistvom, govorili da će ga

odvesti u šumu, zapaliti kuću i nauditi članovima njegove porodice.

Posebno teške optužbe odnose se na tvrdnju da mu je tokom vožnje pištolj bio prislonjen na glavu, dok su mu navodno

prijetili da mora vratiti više hiljada maraka u roku od sedam dana.

Govorili su da nisu došli da me tuku, nego da me ubiju. Spominjali su i moju djevojku, te prijetili i njoj i njenoj porodici –

tvrdi Hasanović.

Nakon što je pušten iz vozila, mladić navodi da se drugim putem uputio prema Kalesiji, gdje je cijeli slučaj prijavio policiji.

Iz nadležnih policijskih struktura za sada nema zvaničnih detalja o ovom slučaju, osim potvrde da je prijava zaprimljena i

da se poduzimaju istražne radnje.

S obzirom na ozbiljnost iznesenih optužbi, očekuje se da će istraga utvrditi sve okolnosti događaja, uključujući

eventualnu upotrebu vatrenog oružja, prijetnje i nasilje nad mladićem.

Mladiću Edisu Hasanoviću građani su pružili podršku na društvenim mrežama.

“Ja sam Edis Hasanović i javio sam se da kažem sve kako je bilo te noći i zbog čega je sve krenulo.

Ja sam Dini P. crtao gra�čke radove u drugom i trećem razredu, pisao potrebne sveske, pomagao na testovima i radio sve

što je bilo potrebno za prolaz ili dobru ocjenu. To mogu potvrditi svi koji žele iz moje škole ili razreda, a koji su znali za to.

Svoje znanje i usluge sam naplaćivao, ali sam uvijek pitao koliko mu nije puno ili koliko može dati. On je u većini slučajeva

meni davao više novca i govorio kako me to časti njegova majka jer je zadovoljna ocjenom ili prolazom.

Na početku trećeg razreda pitao me da mu pišem sveske i dogovorili smo se da će sveske biti kod mene, da ću ih pisati po

potrebi pregleda sveski ili učenja, te da ću mu ih donositi. Ponudio sam prijedlog da sedmično plaća za to, na šta je on

sam pristao i sam rekao cijenu koja mu odgovara.

Prije deset dana smo se dogovorili da plaća dnevno, jer je uvijek izbjegavao da plati kada se sakupi više novca. Dogovorili

smo se da plaća dnevnu cifru, na šta je pristao, kako bi otplatio sve do kraja aprila, a ja bih njemu sveske pisao do kraja

školske godine.

Sve se dogodilo u utorak, 7. aprila oko 20:30 sati, kada dobijam poruku od Dine da mi isplati novac. Sjeo sam u auto i

otišao u park, gdje mi je napisao da dolazi za pet minuta. Napisao sam mu da idem na brzinu do trgovine i krenuo sam.

Kada sam krenuo iz parka, vidio sam da se jedno auto iza mene približava velikom brzinom, ali nisam baš obraćao pažnju

na to. Kada sam bio blizu �rme Limprom u Raincima, auto iza mene je blicalo, gdje sam pomislio da neko žuri do bolnice

ili nešto slično. Usporio sam da se mogu lakše mimoići sa autom iz suprotnog pravca i stao.

Auto iza mene je prošlo i sivim BMW džipom put je prepriječio Nedžad P., te su on i njegov sin izašli iz auta i sa pištoljem

me izvukli iz mog vozila. Tu su me odmah krenuli udarati i na silu me ubacili u njihov auto.

Dino je već sjedio na zadnjem sjedištu auta, Denis je sjeo na vozačevo mjesto, a otac Nedžad je sjeo na zadnje sjedište

do mene te se odmah krenuo derati: “Dino, pomakni se, upucat ću te kroz njega.” Tako sam se ja našao u sredini.

Onda su me opet krenuli udarati Nedžad i Denis u isto vrijeme, a Nedžad mi je stavio pištolj na glavu. Krenuli su sa autom

naprijed i poslije 20 metara skrenuli desno na neki put pored �rme Limprom.

Moje auto je ostalo upaljeno sa otvorenim vratima pored puta gdje sam i stao.

U autu su me tukli i govorili mi da nisu došli da me tuku niti prijete, nego da me ubiju, te kako su htjeli da me vode negdje

u šumu daleko od Rainaca.

Prijetili su mi da će mi pobiti porodicu, zapaliti kuću, te da će nekoga platiti da mene ubije, jer kao nisam svjestan šta ljudi

rade za 4.000 KM.

Pitali su me gdje su sveske. Rekao sam da su sveske kod cure, ali da ona sa tim nema ništa i da nju ne petljaju u ovo.

Denis je krenuo pričati kako idemo do cure da je ljubimo i diramo, a Nedžad je pričao da će otići i pobiti i nju i njene.

Denis je izašao iz auta i dovezao moje vozilo da niko ne bi posumnjao niti vidio vozilo na putu.

Kada se vratio, Denis je uzeo mobitel i krenuo snimati i govoriti: “Ovo je kriminalac koji reketira mog malog brata.” Dok je

snimao, Nedžad se pravio �n i tada nije niti udarao niti prijetio.

Međutim, kada je Denis sklonio mobitel, Nedžad je govorio kako je bio u elitnoj jedinici za vrijeme rata i kako je bio

snajperista.

Sa pištoljem i prijetnjama su mi htjeli uzeti pare koje sam imao kod sebe. Tada sam imao 140 KM, ali su oni rekli da je to

sića za njih i morao sam priznati da sam uzeo 7.000 maraka, te su rekli da moram vratiti to sve za sedam dana.

Kada su me izbacili iz auta, nisu htjeli da idu nigdje jer su htjeli da vide da li ću u policiju ili kući.

Krenuo sam kući i drugim putem otišao do Kalesije, gdje sam slučaj prijavio policiji.” – izjavio je Edis Hasanović za portal

1
Skupocjeni Porsche
sletio s magistrale i
udario u benzinsku
pumpu Petrol

2 Propali pregovori Irana i
SAD-a

3
Srpski novinar: Nema
Srbina koji je navijao za
BiH protiv Italije,
Đoković je propali
teniser

4
Tragedija u Visokom: U
saobraćajnoj nesreći
stradao 16-godišnjak

5
Pogledajte kako izgleda
mjesto nesreće u
Stuparima: Porsche
uništen, točkovi i felge
otpali

